
UDK:331 

 

TА’LIM BITIRUVCHILARINING KO‘NIKMALARI VA MEHNAT BOZORI 

EHTIYOJLARI O‘RTASIDAGI NOMUVOFIQLIK MUAMMOSI 

 

ПРОБЛЕМА НЕСООТВЕТСТВИЯ НАВЫКОВ ВЫПУСКНИКОВ ПОТРЕБНОСТЯМ 

РЫНКА ТРУДА 

 

THE PROBLEM OF MISMATCH BETWEEN THE SKILLS OF GRADUATES AND THE 

NEEDS OF THE LABOR MARKET 

 

Zufarova Gulmira Abduxalilovna  

Andijon davlat texnika instituti "Iqtisodiyot" 

kafedrasi professori, iqtisod fanlari nomzodi 

 

Annotatsiya 

Mazkur maqolada zamonaviy taʼlim tizimi bitiruvchilarining kasbiy bilim va koʻnikmalari 

bilan mehnat bozori ehtiyojlari oʻrtasida yuzaga kelayotgan nomuvofiqlik (skills mismatch) 

muammosi nazariy oʻrganiladi. Iqtisodiyotning real sektorida iqtisodchi- muhandislarga boʻlgan  

ehtiyojlar asoslab berilgan. 

Kalit soʻzlar: mehnat bozori, taʼlim sifati, muhandis-iqtisodchi, kompetensiya, koʻnikmalar 

nomuvofiqligi, inson kapitali, bandlik, kadrlar tayyorlash. 

 

В данной статье теоретически исследуется проблема несоответствия профессиональных 

знаний и навыков выпускников современной системы образования потребностям рынка труда. 

Обосновывается потребность в инженер-экономистов в реальном секторе экономики. 

Ключевые слова: рынок труда, качество образования, инженер-экономист, 

компетентность, несоответствие навыков, человеческий капитал, занятость, подготовка 

кадров. 

 

This article theoretically studies the problem of skills mismatch between the professional 

knowledge and skills of graduates of the modern education system and the needs of the labor market. 

The needs for economists-engineers in the real sector of the economy are substantiated. 

Keywords: labor market, education quality, competency, skills mismatch, human capital, 

employment, personnel training. 

 

Bitiruvchilarning koʻnikmalari va mehnat bozori ehtiyojlari oʻrtasidagi nomuvofiqlik akademik 

bilimlar va ish beruvchilarning amaliy talablari oʻrtasidagi tafovutda namoyon boʻladi. Asosiy 

muammolar qatoriga oʻquv profillariga talabning yoʻqligi, tegishli мослашувчан  koʻnikmalarning 

yoʻqligi va yuqori darajada ixtisoslashgan kompetensiyalarning yoʻqligi kiradi, bu esa yoshlarni ish 

bilan taʼminlash samaradorligini pasaytiradi va kasbiy moslashuvni sekinlashtiradi.  

Oʻzbekiston Respublikasi Prezidentining 2023 yil 11 sentyabrdagi «Oʻzbekiston—2030» 

strategiyasi toʻgʻrisida»gi PF-158-son Farmoniga muvofiq, shuningdek, «Oʻzbekiston — 2030» 

strategiyasining «Insonga eʼtibor va sifatli taʼlim yili»da insonga oʻz salohiyatini roʻyobga chiqarish 

uchun munosib sharoitlar yaratish yoʻnalishi doirasida chora -tadbirlar ishlab chiqildi. [1] 

Yangi kasblar paydo boʻlayotgani, mavjud kasblar mazmunining transformatsiyalanishi taʼlim 

tizimiga nisbatan yangi talablarni shakllantirmoqda.  

Biroq amaliyot shuni koʻrsatadiki, taʼlim muassasalari tomonidan tayyorlanayotgan 

kadrlarning bilim, koʻnikma va kompetensiyalari koʻpincha real iqtisodiyot ehtiyojlariga toʻliq mos 

kelmaydi. Ushbu holat “taʼlim – mehnat bozori” oʻrtasidagi strukturaviy nomuvofiqlik muammosini 

yuzaga keltirmoqda. 

Mazkur muammo nafaqat ishsizlik darajasining oshishiga, balki kadrlar resurslaridan samarasiz 

foydalanish, yashirin ishsizlik, past mehnat unumdorligi va iqtisodiy samaradorlikning kamayishiga 

ham olib kelmoqda. 

Koʻnikmalar nomuvofiqligi (skills mismatch) ikki asosiy shaklda namoyon boʻladi: 

1. Vertikal nomuvofiqlik – bitiruvchining taʼlim darajasi ish joyi talab qiladigan malaka 

darajasidan yuqori yoki past boʻlishi. 

2. Gorizontal nomuvofiqlik – mutaxassislik yoʻnalishi mehnat bozorida talab qilinadigan soha 

bilan mos kelmasligi. 

Inson kapitali nazariyasiga koʻra, taʼlim iqtisodiy oʻsishning asosiy omili hisoblanadi. Ammo 

taʼlim sifati va mazmuni iqtisodiy ehtiyojlar bilan uygʻunlashmagan sharoitda inson kapitali iqtisodiy 

resursga toʻliq aylana olmaydi. 

Nomuvofiqlikning asosiy omillari 

1. Taʼlim tizimining мослашувчанлигини секинлиги. Taʼlim dasturlarining sekin 

yangilanishi mehnat bozori dinamikasiga moslashishni qiyinlashtiradi. 

2. Amaliy koʻnikmalarning yetishmasligi. Nazariy bilimlarga urgʻu berilishi, amaliyotga 

yoʻnaltirilgan tayyorgarlikning sustligi bitiruvchilarning mehnat bozoriga moslashuvchanligini 

pasaytiradi. 

3. Mehnat bozori bilan zaif integratsiya. Taʼlim muassasalari va ish beruvchilar oʻrtasidagi 

hamkorlik mexanizmlarining sustligi real sektor ehtiyojlarining taʼlim jarayonida aks etmasligiga olib 

keladi. 

4. Kasbiy yoʻnaltirish tizimining rivojlanmaganligi. mehnat bozori ehtiyojlari asosida kasb 

tanlamasligi strukturaviy nomutanosiblikni kuchaytiradi. 

Bugungi kunda sanoat ishlab chiqarish korxonalarida ishlab chiqarish texnologiyalarini 

yangilanishi yangi kasb va mutaxassislarni talab etmoqda. Ayni paytda sanoat korxonalari, qurilish 

tashkilotlari, energetika tizimi, neft-gaz sanoati, transport va logistika, bank va investitsiya 

loyihalarida talab bor.  

Natijada Oʻzbekistonda sanoatini modernizatsiya qilish, raqamli transformatsiya, 

klasterlashtirish va infratuzilmaviy loyihalarning koʻpayishi muhandis-iqtisodchilarga boʻlgan 

talabni oshirmoqda. Ayniqsa, sanoat korxonalarida, qurilish va infratuzilma loyihalarida, energetika 

va kommunal sohada, ishlab chiqarishni rejalashtirish va nazorat boʻlimlarida talab barqaror oʻsish 

tendensiyasiga ega. Ushbu korxonalarda muhandis-iqtisodchilar uchun qoʻyiladigan talab, texnologik 

jarayonlarni tushunish,  mehnatni toʻgʻri meʼyorlashtirish uchun zarur,  dastgohlarni quvvatini 

tushunish, investitsiya loyihalarini iqtisodiy baholash, mehnat koʻrsatkichlarini tahlil qilish.  

Buning uchun  mutaxassisning sifatlarini modeli koʻrib chiqiladi. Ushbu model muayyan 

kasbiy faoliyat bosqichidagi mutaxassis obrazi yoki uning faoliyatining reprezentativ (namoyon 

etuvchi) xususiyatlarida ifodalangan analogi sifatida taʼriflanadi. Yu. P. Povarenkov  taʼkidlaganidek, 

faoliyat tizimini koʻrib chiqmasdan turib, professionalning adekvat psixologik modelini yaratish 

mumkin emas. Shu bois mutaxassisning kasbiy jihatdan muhim sifatlari odatda uning professional 

faoliyatini tahlil qilish asosida aniqlanadi.   

Muhandis-iqtisodchi — bu ishlab chiqarish jarayonlarini optimallashtirish uchun texnik va 

iqtisodiy bilimlarni birlashtirgan mutaxassis. Nazariy asos muhandislik, menejment va iqtisodiyot 

kesishmasida ishlab chiqarish samaradorligini oshirish, innovatsiyalarni joriy etish, xarajatlarni 

kamaytirish va xavflarni boshqarish zarurligiga asoslangan. 

Tashqi muhitdan iqtisodiy obyektga resurslar (axborot, moliyaviy mablagʻlar, materiallar, 

komplektlashtiruvchi buyumlar, energiya, mehnat resurslari va boshqalar) kelib tushadi. Ushbu 

resurslar iqtisodiy obyekt tomonidan qayta ishlanadi va natijada tashqi muhitga aniq mahsulot yoki 

xizmatlar koʻrinishida chiqariladi. 

Tashqi muhit, shuningdek, Novikov taʼkidlaganidek, quyidagilarni shakllantiradi [2]: 

- iqtisodiy obyekt faoliyatiga va uning mahsulotlariga (faoliyat natijasi sifatida) qoʻyiladigan 

talablar; 

- olingan natijaning maqsadga muvofiqligini baholash mezonlari; 

- faoliyat normalari va tamoyillari (iqtisodiy, huquqiy, ekologik, axloqiy va boshqalar); 

- faoliyat shart-sharoitlari (huquqiy, moliyaviy, kadrlar, axborot va boshqalar). 

Iqtisodiy obyektning tarmoqqa mansubligi oʻxshash tovar yoki xizmatlar ishlab chiqaruvchi 

korxonalar guruhiga kirishi orqali belgilanadi. Bunday korxonalar odatda: 

-xodimlarning oʻxshash malakasiga, 

- oʻxshash ishlab chiqarish jarayonlariga, 

-bir xil texnologiyalarga, 

-tovarlarni yetkazib berish va taqsimlash kanallarining oʻxshash tizimiga ega boʻladi.     

Shu bilan birga, iqtisodiy obyektni tarmoq bozorida pozisiyalash vazifasi, eng umumiy holatda, 

isteʼmol qiymati va bozor taklifi kontekstida “isteʼmol qiymati – narx  

– vaqt – miqdor” koordinatalarida hal etiladi [3]. 

Biznes-inovatsiyalarda inson resurslarining samaradorligini belgilaydigan birinchi omil – bu 

insonning xarakteri boʻlib, u quyidagicha tavsiflanishi mumkin: [4] 

Soʻnggi yillarda bilimning strategik roli sezilarli darajada oshdi. Bu yangi ijtimoiy-iqtisodiy 

tuzilma — bilim iqtisodiyotining paydo boʻlishi bilan bogʻliq.  

Doimiy ravishda yangi bilimlarni yaratish va unga asoslanib, innovatsiyalarni loyihalash va 

amalga oshirish qobiliyati raqobatbardosh ustunlik manbaiga aylanib bormoqda. Bundan tashqari, 

bilimning roli raqobatbardosh ustunliklarni yaratish va iqtisodiy qiymatni yaratishda muhim ahamiyat 

kasb etmoqda. Aslida, bu holda bilim resurs sifatida emas, balki iqtisodiy sikllarda takror ishlab 

chiqarishga bogʻliq boʻlgan kapital sifatida ishlaydi. [5] 

Muhandislik iqtisodchi xoʻjalik subyektlarining raqobatbardoshligini taʼminlash 

mexanizmlarini tahlil qilish, sintez qilish, amalga oshirish va ulardan foydalanishning umumiy 

tamoyillari, shakllari va usullarini bilishi kerak. Agar raqobatbardosh mahsulotlar ishlab chiqarish 

kamaysa, korxona bankrotlikka yuz tutadi. Korxona jamoasining omon qolishi uchun ishlab 

chiqarilgan mahsulotlarning бир birlik narxini doimiy ravishda, narxning ulardan foydalanishning 

foydali samarasiga nisbatiga teng ravishda pasaytirish kerak. Shuning uchun, muhandislik 

iqtisodchisi raqobatbardosh mahsulotlar va ishlab chiqarishni taʼminlash uchun resurslarni tejaydigan 

muhandislik yechimlarini ishlab chiqish va amalga oshirish boʻyicha bilim tizimiga ega boʻlishi 

kerak. Bu savollarga javoblarni muhandislik iqtisodiyoti — iqtisodiy, texnik va tabiiy fanlar 

kesishmasida yaratilgan, mahsulotlar va ishlab chiqarishning raqobatbardoshligini taʼminlash uchun 

muhandislik, iqtisodiy yoʻnaltirilgan faoliyatni oʻrganadigan fan — berishi kerak. 

Muhandis-iqtisodchi muhandislik iqtisodiyoti sohasidagi mutaxassisdir.  

Raqobatbardosh mahsulotlarni ishlab chiqarishning iqtisodiy maqsadlari va ularni ishlab 

chiqishning muhandislik-texnik usullari oʻrtasidagi mavjud qarama-qarshiliklarni bartaraf etish 

muhandis-iqtisodchining vazifasidir. 

Buning uchun ular iqtisodiy subyekt tomonidan foydalaniladigan resurslarni takomillashtirish 

uchun zarur bilim, koʻnikma, texnologiya va kommunikatsiyalarga, ishlab chiqarishni rivojlantirishni 

boshqarish tamoyillariga, texnik va iqtisodiy hisob-kitoblar usullariga va ishlab chiqarilgan 

mahsulotlarning hayot aylanishining turli bosqichlarida, kontseptsiyadan tortib yoʻq qilishgacha 

boʻlgan raqobatbardoshligini taʼminlash usullariga ega boʻlishlari kerak. Iqtisodiy, texnik va tabiiy 

fanlar kesishmasida yaratilgan, muhandislikni oʻrganadigan, iqtisodiy yoʻnaltirilgan faoliyatni 

oʻrganadigan fanni muhandislik iqtisodiyoti deb taʼriflash mumkin.  Taʼlim bitiruvchilarining 

koʻnikmalari va mehnat bozori ehtiyojlari oʻrtasidagi nomuvofiqlik tizimli muammo boʻlib, u faqat 

taʼlim sohasining emas, balki butun iqtisodiy tizimning barqaror rivojlanishiga taʼsir koʻrsatadi. 

Ushbu muammoni bartaraf etish uchun taʼlim tizimini iqtisodiy rivojlanish strategiyasi bilan 

integratsiyalashgan holda modernizatsiya qilish zarur. Taʼlim – bu faqat bilim berish jarayoni emas, 

balki inson kapitalini shakllantirish va milliy raqobatbardoshlikni taʼminlashning asosiy institutsional 

mexanizmidir. 

Annotatsiya 

Ushbu maqolada yashil marketing konsepsiyasi asosida energiya tejamkor qurilish materiallari 

bozorini rivojlantirish masalalari tahlil qilinadi. Tadqiqotda ekologik barqarorlik, resurslardan 

samarali foydalanish va bozor talabining transformatsiyasi oʻrtasidagi oʻzaro bogʻliqlik yoritilgan. 

Statistik maʼlumotlar asosida energiya tejamkor materiallarning bozor ulushi, energiya tejash 

samaradorligi hamda isteʼmolchilar xulq-atvoridagi oʻzgarishlar tahlil qilinib, amaliy takliflar ishlab 

chiqilgan. 

Kalit soʻzlar: Yashil marketing, Energiya tejamkor qurilish materiallari, barqaror rivojlanish, 

ekologik marketing, qurilish bozori, energiya samaradorligi. 

 

В данной статье анализируются вопросы развития рынка энергоэффективных 

строительных материалов на основе концепции «зеленого маркетинга». В исследовании 

рассматривается взаимосвязь между экологической устойчивостью, эффективным 

использованием ресурсов и трансформацией рыночного спроса. На основе статистических 

данных проведен анализ доли энергоэффективных материалов на рынке, эффективности 

энергосбережения, а также изменений в потребительском поведении. По результатам 

исследования разработаны практические рекомендации. 


